დანართი 2
დევნილთა მდგომარეობის მოკლე მიმოხილვა
[bookmark: _GoBack]დღეისათვის საქართველოში დაახლოებით 284,000 დევნილია რეგისტრირებული (რაც შეადგენს დაახლოებით 90,000 ოჯახს)  და მათი იძულებით გადაადგილება მოხდა აფხაზეთის ავტონომიური რესპუბლიკიდან და ცხინვალის რეგიონიდან 90-იან წლებში და 2008 წლის ომის დროს.
იძულებით გადაადგილების შემდეგ, დევნილებს მრავალი დაბრკოლების გადალახვა მოუხდათ, მათ ამ დრომდე, არ აქვთ თავიანთ სახლებში მშვიდობიანად დაბრუნების საშუალება, აღნიშნულიდან გამომდინარე, მათთვის ღირსეული ცხოვრების პირობების შექმნა სახელმწიფოს ერთ-ერთ მთავარ პრიორიტეტს წარმოადგენს. დევნილთა წინაშე არსებულ პრობლემებს შორის ძირითად გამოწვევას წარმოდგენს მათი გრძელვადიანი განსახლებით უზრუნველყოფა და  მათი საარსებო წყაროებით უზრუნველყოფა.  
ამჟამად, დაახლოებით დევნილთა 40,000 ოჯახი (45%) უზრუნველყოფილია გრძელვადიანი განსახლებით, ხოლო 50,000-მდე დევნილი ოჯახი კვლავ განსახლების მოლოდინშია. 2019-2020 წლებში იგეგმება დევნილთა 6000-მდე ოჯახის განსახლება გრძელვადიანი განსახლების პროგრამის ფარგლებში.
ფინანსური რესურსების არასაკმარისი რაოდენობის გამო, სახელმწიფო გრძელვადიანი განსახლებით უზრუნველყოფს მხოლოდ ყველაზე მოწყვლადი დევნილების განსახლებით უზრუნველყოფა. არსებული ტემპით მათ განსახლებას დასჭირდება ათეულობით წლები. სახელმწიფოსთვის ასევე პრიორიტეტულია სიცოცხლისათვის ან ჯანმრთელობისათვის მომეტებული საფრთხის შემცველ ნგრევად და/ან საცხოვრებლად უვარგის ობიექტებში მცხოვრები დევნილების განსახლებით უზრუნველყოფა. გრძელვადიანი განსახლების მოლოდინში მყოფი დევნილების დროებითი საცხოვრებლით უზრუნველყოფის მიზნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო (შემდგომში - სამინსიტრო) დევნილებს სთავაზობს ბინის ქირის სუბსიდირების პროგრამას. 
დევნილთა განსხვავებული საჭიროებების გათვალისწინებით სამინისტრო ახორციელებს გრძელვადიანი განსახლების ისეთ პროგრამებს, როგორიცაა ახალი ბინების მშენებლობა, „სოფლად სახლის“ პროექტი, ბინების შესყიდვა, მათ შორის თანადაფინანსებით, იპოთეკური სესხის მქონე დევნილების დახმარება და სხვა. 
დევნილთა სოციალური მდგომარეობის გაუმჯობესების მიზნით სამინისტრო მათ სთავაზობს დევნილის შემწეობას და ერთჯერად ფულად დახმარებას. რაც შეეხება დასაქმებას, დევნილებში უმუშევრობის დონე არის დაახლოებით ორჯერ მაღალი ვიდრე დანარჩენ მოსახლეობაში.
საარსებო წყაროებზე დევნილთა წვდომის გაზრდის მიზნით, 2014 წელს შეიქმნა საარსებო წყაროებით უზრუნველყოფის სააგენტო (შემდგომში - სააგენტო), რომელიც არის სამინისტროს მმართველობის სფეროში შემავალი საჯარო სამართლის იურიდიული პირი. სააგენტო ახორციელებს სხვადასხვა საარსებო წყაროების პროგრამას, როგორიც არის პროფესიულ სასწავლებლებში ჩარიცხული სტუდენტების დახმარება, კურსდამთავრებულთათვის პროფესიული იარაღების შეძენა, მცირე გრანტებით დაფინანსება და სხვა. ბოლო ორი წლის განმავლობაში აღნიშნული პროგრამებით ისარგებლა 3000-ზე მეტმა დევნილმა. ამჟამად მიმდინარეობს დამატებითი რესურსების მოძიება, იმისათვის რომ მოხდეს საარსებო წყაროების ახალი პროგრამების შემუშავება და არსებული საგრანტო პროგრამების დევნილთა უფრო ფართო ჯგუფისთვის შეთავაზება.  
